
Кәнжіл Ш.  С.Сейфуллин атындағы ҚазАТУ колледжі директорының оқу ісі жөніндегі орынбасары  
Келешекке – кемел біліммен 

      Үздіксіз білім беруде XXI ғасыр талабына лайық білікті маман даярлауда жоғары оқу орындары  мен колледж, мектеп-лицейлердің бірлесіп қызмет атқаруы үлкен рөл атқарады. Бүгінде мемлекет ерекше басымдық беріп отырған саланың бірі – агроөндірістік кешен кластері. Елбасы Н.Назарбаев қазіргі таңда республиканың ауылшаруашылығын дамытуға ерекше назар аударып отыр. Бұл орайда, білікті маманға деген  сұраныстың артатындығы да сөзсіз. Сондықтан  көпсалалы мамандырылған кадрлар даярлау жүйесін өзгерту бағдарламасында, кәсіптік техникалық білім беру жүйесін дамыту бағдарламасында, ауылды және агроөнеркәсіптік саланы кешенді дамытудағы мемелекеттік басқару тетіктері туралы Қазақстан Республикасының заңында, тағы басқа құқықтық актіде білікті мамандар даярлауда кәсіптік білім беру мекемелерінің рөлін ерекше атап көрсеткен.
     Әлеуметтік жағынан аз қамтылған отбасынан шыққан білімді жастарға кәсіби мамандықты игерту, студенттік ортаны ауыл жастарымен толықтыру және тағы басқа да өзекті мәселелерді шешуде кәсіптік мамандардың қажеттігін ескере отырып, С.Сейфуллин атындағы Қазақ агротехникалық университеті жанынан колледж ашылып, «Кәсіптік оқыту», «Есеп және аудит», «Ауылшаруашылығын механикаландыру», «Зоотехния», «Ветеринария», «Электрмен жабдықтау», «Орман шаруашылығы, бақ, саябақ және ландшафттық құрлыс», «Агрономия», «Стандарттау, сертификаттау және метрология» сияқты 9 мамандық бойынша кадр даярлауды қарқынды жүргізіп отыр. 

     С.Сейфуллин атындағы Қазақ агротехникалық университетінің материалдық-техникалық базасы мен оқытушылар құрамының біліктілігі, ғылыми әуелеті жоғары деңгейде екендігі колледжде тәрбие жұмысының талапқа сай ұйымдастырылуына негіз болуда. Оның айқын дәлелі – 2010 жылы 19-22 қазан аралығында жоғары оқу орындарын ұлттық аккредитациялау орталығының сыртқы сараптау комиссиясының шешімі бойынша 5 жылға білім беруге құқылы болып отырғаны. С.Сейфуллин атындағы Қазақ агротехникалық университеті жанынан ашылған колледжде жабдықталған жарастылыстану, қоғамдық білім беру негіздері, арнайы лабораториялық бөлме, 130 балаға арналған жатаханамен қамтамасыз етілген. Алғашқы әскери дайындық пәні әскери кафедрада жүргізіледі. Талантты студенттер қоғамдық кәсіптік факультетте шығармашылықпен және спорт секцияларында тұрақты шұғылдануда. 

     Бүгінде Қазақ агротехникалық  университеті колледжінде алыс-жақын шетелден және еліміздің  әр өңірінен келген 134 студент білім алады. Мұнда қысқартылған бағдарлама негізінде қашықтан оқыту технологиясы бойынша мамандығын жоғарлатуға толық мүмкіндік бар. Мұндағы оқу процесі университет ректоры А.Бұлашевтің тікелей басқаруымен жүзеге асады. 
